
TICONDZISO KULABAHLOLWAKO  
 
1. Leliphepha lehlukaniswe tigaba letintsatfu:   
 
 SIGABA A:   

SIGABA B:   
SIGABA C: 

Indzaba  (50)
Ematheksthi emibhalombiko lemidzana  (30)
Ematheksthi lamafisha emibhalombiko/laticukatsilwati (20)

 

 
2. 
 
 
3. 
 
4. 
 
5. 
 
 
6. 
 
7. 
 
 
8. 
 
 
9. 
 
 
10. 

Phendvula MUNYE umbuto ESIGABENI A, MUNYE esigabeni B, NAMUNYE 
ESIGABENI C. 
 
Bhala tonkhe timphendvulo ngeSiswati. 
 
Cala LESO NALESO sigaba ekhasini LELISHA. 
 
Hlela (Sib. libalavemcondvo, umdvwebo, ifuloshadi, njll.) uphindze uhlunge 
emaphutsa emsebentini wakho. Cala ngeluhlaka ngembikwekubhala indzaba. 
 
Luhlaka aluvetwe ngalokucacile.  Dvweba umugca lovundlile etikweluhlaka.  
 
Chitsa lokungenani imizuzu lenge-80 ESIGABENI A, lenge-40 ESIGABENI B 
nalenge-30 ESIGABENI C. 
 
Tinombolo tetimphendvulo atihambisane naleto letisephepheni lemibuto 
njengobe tinjalo. 
 
Nika leyo naleyo mphendvulo sihloko lesifanele. 
 
CAPHELA: Sihloko asinganakwa nakubalwa linani lemagama. 
 
Bhala ngebunono nangesandla lesifundzekako. 

SIGABA A:  INDZABA 
 
UMBUTO 1 
 
Bhala indzaba NGASINYE saletihloko letilandzelako ibe ngemagama langabi ngaphasi 
kwalange-340 aphindze angabi ngetulu kwalange-390. 

  

 
1.1 
 
 
 
1.2 
 
 
1.3 
 
 
1.4 
 
 
1.5 
 
 
1.6 

Ngekubona kwakho kugujwa kwaletinsuku leti-16 tekuhlonishwa 
kwemalungelo abomake nebantfwana kunalo yini ligalelo ebantfwini 
baseNingizimu Afrika? 
 
Bhala indzaba ngendzima leyadlalwa ngumngani wakho mhlazana ucala 
ngca kufika kulesikolo lofundza kuso. 
 
Imbita beyiviwa ngelutsi mhlazane ngigubha lusuku lwami lwekutalwa.  Bhala 
indzaba letawuveta lokwenteka ngalolosuku. 
 
Ngaphandle kwemanti live lingaba sesimeni lesibucayi.  Fakazela lombono 
ngekubhala indzaba lapho uchaza khona kubaluleka kwemanti kulokuphilako. 
 
Bhala indzaba ngembhikisho/umshuco lomkhulu wakhukhulelangoco lowake 
wawubona emmangweni wangakini. 
 
Bhala indzaba ngetintfo letiyimbangela yemiphumela lemibi ebangeni 
lamatikuletjeni. Indzaba yakho ayichaze ngalokusobala kutsi letintfo 
tiyibangela kanjani lemiphumela kutsi ibe mibi. 

  
 
[50] 
 
 
[50] 
 
 
[50] 
 
 
[50] 
 
 
[50] 
 
 
 
[50] 

1.7 Imvelo ingumgogodla wesive. Fakazela lombono ngekubhala indzaba 

lemayelana nekongiwa kwemvelo lefaka ekhatsi kuwa nekusimama 
kwemnotfo welive. Kulokunye lotawucoca ngako faka ekhatsi lokukulesibonwa 
lesilandzelako. 

  

 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 

 
 
 
 
 
 
 
 

  
 
 
 
 
 
 
 
 
 
 
 
 
 
 
 
 
 
 
 
 
 
[50] 

 
1.8 

 
 
 
 
 
 
 
 
 
 
 
 
 
 
 
 

 

Hulumende waseNingizimu Afrika usahlalelwe yinselele lenkhulu ngetidzingo 
temmango kute uphile ngalokufanele.  Bhala indzaba ngalombono ubhekise 
kulesibonwa lesingentasi nakuletinye tidzingo temmango. 
 

 

 
 
 
 
 
 
 
 
 
 
 
 
 
 
 
 
 
 
 
[50] 

 
 SAMBA SIGABA A:  50 



Siswati Lulwimi Lwasekhaya (HL)/P3 5                                DBE/Lweti 2011 
 NSC 

Emalungelo agodliwe                                  Phenya 

 
 
SIGABA B:  EMATHEKSTHI EMIBHALOMBIKO LEMIDZANA 
 
UMBUTO 2 

  

 
Khetsa KUNYE kulokulandzelako ubhale ngako ngemagama langabi ngaphasi kwala-
100 aphindze angabi ngetulu kwala-120. 

  

 
2.1 INCWADZI YEKUCELA SIKHALA SEKUFUNDZA 

 
Ephephandzabeni, 'Liso Lesive,' lamhlazana tinge-23 Ingci 2011, inyuvesi 
yaseJozi ivete sikhangisi setikhala tekufundza tebafundzi labaphotfule 
tifundvo tamatekuletjeni kuyo yonkhe imikhakha. Njengobe wena 
utawuphotfula matekuletjeni kulomnyaka nje, ukubone kukuhle kutsi nawe 
ufake sakho sicelo sekwemukelwa. Bhala lencwadzi yekucela lesikhala 
sekufundza kulenyuvesi. 

  
 
 
 
 
 
 
[30] 

 
2.2 INKHULUMOLUHLOLO LEBHALWAKO/I-INTHAVIYU 

 
Ufake sicelo sekuyewufundza enyuvesi njengobe utawucedza matekuletjeni 
wakho. Manje umenywe kutsi ute utewutsamela inkhulumoluhlolo/i-inthaviyu 
emkhatsini wakho netiphatsimandla tasenyuvesi. Yibhale lenkhulumoluhlolo. 

  
 
 
 
[30] 

 
2.3 INKHULUMO 

 
Umnganakho lenakhula naye waphindze wafundza naye ukumeme emcimbini 
wakhe wekuhlanganisa iminyaka lenge-21. Ukufake eluhlelweni kutsi wetfule 
inkhulumo ngaye. Bhala lenkhulumo lotayetfula kulomcimbi. Inkhulumo 
lotayetfula ayibe nemaphuzu langabi ngaphasi kwalasihlanu. 

  
 
 
 
 
[30] 

 
2.4 INCWADZIMBIKO/ IMEMORANDAMU 

 
Ungulobhala wenhlangano yelusha emmangweni wangakini. 
Beninemhlangano lapho benidzingidza khona indzaba yekungatibandzakanyi 
kahle kwelusha etindzabeni temmango letitsintsa lusha. Nivumelene kutsi 
tonkhe tiphakamiso letitsetfwe kulomhlangano tatiswe mengameli 
wenhlangano yakho yelusha. Bhalela mengameli wenhlangano yakho 
incwadzimbiko/imemorandamu yekumatisa ngaletiphakamiso. 

  
 
 
 
 
 
 
[30] 

 
 SAMBA SIGABA B:  30 

SIGABA C:  EMATHEKSTHI LAMAFISHA EMIBHALOMBIKO/LATICUKATSILWATI 
 
UMBUTO 3 
 
Khetsa KUNYE kulokulandzelako ubhale ngako ngemagama langabi ngaphasi 
kwalange-80 aphindze angabi ngetulu kwala-100. 

  

 
3.1 TICONDZISO 

 
Eklasini lofundza kulo kunamekwe liphepha leticondziso lekumele tilandzelwe 
nguwo wonkhe umfundzi lokuleli klasi. Ngendlela yemaphuzu caphuna nobe 
ngutiphi taleticondziso tibe lishumi lohlala utibona njalo kuleliphepha utibhale 
phasi. 

  
 
 
 
 
[20] 

 
3.2 IPHOSTA 

 
INingizimu Afrika beyigcwele emaphosta lamanyenti ekukhangisa imidlalo 
yebhola yendzebe yemhlaba yanga-2010. Nawe-ke bhala yakho iphosta 
loyitsandzako lebewungayifaka uhehe ngayo balandzeli belibhola kanye 
netivakashi. 

  
 
 
 
 
[20] 

 
3.3 IPHOSIKHADI 

 
Uhambe ngebhasi yakanokusho wayovakasha ngemaholide akhisimusi. 
Tfumelela umnganakho lokusitile ngalesikhatsi usenta emalungiselelo 
ekuhamba iphosikhadi umcocele ngaloluhambo nangetintfo letikujabulisako 
locala kutibona. 

  
 
 
 
 
[20] 

 
 SAMBA SIGABA C:

SAMBA SAKO KONKHE:
 20 

100 
 


